
 

Haitian Creole 

 

 
Pou Piblikasyon Imedya: 3 janvye 2014 

 

GOUVÈNÈ CUOMO ANONSE SÈVIS MIZAJOU MTA PANDAN LÈ GWO TRAFIK NAN MATEN 

 

Gouvènè Andrew M. Cuomo anonse jodia yon mizajou nan sèvis MTA alavans nan lè gwo trafik nan 

maten. 

 

“Rejyon metropoliten vil New york ap wè nèj k ap monte ak kondisyon tanperati ki ba anpil ke nou 

espere k ap kontinye pandan tout maten an,” Gouvènè Cuomo te deklare. “N ap asiste aktyèlman a bon 

sèvis ki gen konsekans minim men nap siveye kondisyon meteyo yo deprè ak rapò nou jwenn sou teren 

yo pou tout rejyon an. Moun ki gen pou vwayaje yo ta dwe kontwole nouvèl yo epi verifye avèk mta.info 

anvan yo soti nan maten.” 

 

Anplwaye MTA yo ap travay pou lite kont kondisyon defavorab yo ki ka mennen a difikilte nan lè gwo 

trafik nan maten sa. Aparèy pou fonn glas la te deplwaye pou anpeche akimilasyon nèj ak lagrèl sou ray 

tren yo. Yo te mete tren avèk soulye gratwa an sèvis. Anplwaye yo te deyò y ap simen sèl ak netwaye 

glas sou platfòm ak eskalye yo, men nou ankouraje kliyan yo pou yo itilize anpil prekosyon lè y ap 

vwayaje. Kliyan yo ta dwe rete aleka nan arebò platfòm yo, itilize ranp ki sou eskalye yo epi mache avèk 

prekosyon lè yap antre oswa soti nan estasyon ak monte desan nan tren yo.  

 

Tren Vil New York 

 

Machin tren yo te estoke anba tè a sou ray eksprès yo pou pwoteje ekipman an. Akoz de sa, tout tren yo 

ap fonksyone lokal pou kòmansman jounen an nan lè gwo trafik la, jiskaske tout tren ki te estoke yo soti 

nan ray eksprès la. 

 

Otobis yo 

 

Kliyan yo ka prevwa reta nan tout vil la akoz kondisyon wout yo. Depatman otobis la te enstale chenn 

kawotchou nan tout otobis yo ki pral nan sèvis maten an e yo pral fonksyone nan kapasite yo apeprè a 

85 pousan. Nivo wout ak sèvis yo ap evalye pandan tanpèt la ap kontinye. Si kondisyon yo deteryore, 

sèvis yo kapab redwi ankò nan jounen an. 

 



 

Haitian Creole 

Wout Tren Long Island 

 

LIRR ap fonksyone nan yon orè fen semèn kòm yon rezilta de tanpèt nèj, vwal blan yo prevwa nan 

tanpèt nèj la, sa ki menase pou depoze 6-10 pous nèj oswa plis, nan Long Island konbine avèk rafal van 

ak poud lanèj. 

 

Avèk aplikasyon orè fen semèn lan, pa p gen sèvis ant Greenport ak Ronkonkoma e pa p gen sèvis nan 

branch Lwès Hempstead. Y ap bay sèvis otobis pou Greenport ak Ronkonkoma. 

 

Wout Tren Metro-North 

 

Metro-North ap fonksyone nan yon orè samdi. Depannde lè nan jounen an, orè sa yo ap  bay apeprè 60 

pousan nan orè nòmal  tren yo. Taksi bato Haverstraw-Ossining ak Newburgh-Beacon pa p fonksyone e 

Hudson Rail Link ap opere sou yon orè espesyal. 

 

Access-A-Ride 

 

Nou te jwenn anilasyon nan men plis pase 13,000 kliyan. Kliyan paratransit yo ka eksperimante vwayaj 

siplemantè ak tan datant. Depannde kondisyon yo, kliyan yo ka vle rekonsidere vwayaj yo, sof si li 

nesesè medikalman.  

 

Pon ak Tinèl yo 

 

Tout Pon ak Tinèl MTA yo ap rete ouvè. Akoz de gwo van ak kondisyon wout yo nou mande otomobilis 

yo pou yo kondwi a yon vitès redwi. 

 

Kliyan yo ka verifye dènye enfòmasyon sou tan ki afiche nan sitiyayson sèvis aktyèl la nan www.mta.info 

pou plis enfòmasyon sou sèvis la.  

